
ᐱᖁᔭᖅ ᐋᖅᑭᒋᐊᕈᑕᐅᔪᖅ ᑐᑭᓯᒋᐊᕈᓐᓇᓂᕐᒧᑦ ᓴᐳᑦᔨᓯᒪᓂᕐᒧᓪᓗ 
ᑐᓴᖅᑕᐅᒋᐊᖃᙱᑦᑐᓂᑦ ᐱᖁᔭᖅ 
(ᐊᖏᖅᑕᐅᔪᖅ ᒪᐃ 31, 2024) 

 
ᑲᒥᓯᓇ, ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᒧᑦ, ᐊᑐᑎᖅᑕᐅᔪᑦ 
ᒪᓕᓪᓗᒋᑦ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᕈᑕᐅᔪᖅ ᑐᑭᓯᒋᐊᕈᓐᓇᓂᕐᒧᑦ ᓴᐳᑦᔨᓯᒪᓂᕐᒧᓪᓗ 
ᑐᓴᖅᑕᐅᒋᐊᖃᙱᑦᑐᓂᑦ ᐱᖁᔭᖓᓂ. 
 
2. ᐃᓚᒃᑲᓐᓂᖓᓃᑦᑐᑦ 62(2) ᐊᒻᒪᓗ (3)-ᒥ ᐲᖅᑕᐅᔪᐃᑦ ᐊᒻᒪᓗ ᐃᓇᖏᖅᑕᐅᓪᓗᑎ 
ᐅᑯᓄᖓ: 
 
ᐲᖅᑕᐅᓂᖓ ᐱᔾᔪᑎᐅᔪᒧ ᐅᕝᕙᓘᓐᓃᑦ ᐊᔪᕐᓇᕐᓂᖓᓄ 

(2) ᑲᒥᓯᓄ, ᐅᖃᐅᔾᔭᐅᓂᒃᑯ ᒪᓕᒐᓕᐅᕐᕕᒥ, ᐱᔪᓐᓇᖅᑐ, ᐱᔾᔪᑎᑕᐅᔪᒧ 
ᐅᕝᕙᓘᓐᓃᑦ ᐊᔪᕐᓇᕐᓂᖓᓄ, ᓄᖅᑲᖔᑦᑎᑕᐅᑲᐃᓐᓇᓗᓂ ᐅᕝᕙᓘᓐᓃᑦ ᐲᖅᑕᐅᓗᓂ 
ᑐᑭᓯᐅᒪᔾᔪᑎᓂ ᐊᒻᒪᓗ ᖃᐅᔨᔭᐅᕆᐊᖃᖏᑦᑐᓂ ᑭᒡᒐᖅᑐᐃᔨ, ᐃᓇᖏᖅᓯᔪ ᑐᑭᓯᐅᒪᔾᔪᑎᓂ 
ᐊᒻᒪᓗ ᖃᐅᔨᔭᐅᕆᐊᖃᖏᑦᑐᓂ ᑭᒡᒐᖅᑐᐃᔨᒥ ᐅᕝᕙᓘᓐᓃᑦ ᐃᓛᒃᑰᖓᔪᒥ ᑐᑭᓯᐅᒪᔾᔪᑎᓂ 
ᐊᒻᒪᓗ ᖃᐅᔨᔭᐅᕆᐊᖃᖏᑦᑐᓂ ᑭᒡᒐᖅᑐᐃᔨᒥ ᐊᓪᓚᕕᒻᒦᖔᓯᒪᔪᒥ. 
 
ᓄᖅᑲᖔᑲᐃᓐᓇᖅᑐ 

(3) ᑲᒥᓯᓄ, ᐅᖃᐅᔾᔭᐅᓂᒃᑯ ᐊᐅᓚᑦᓯᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᑦᓯᓂᕐᒧᑦ 
ᑲᑎᒪᔨᒃᑯᓄ, ᓄᖅᑲᖔᑲᐃᓐᓇᑎᑦᓯᔪᓐᓇᖅᑐ ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ 
ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔩᒧᑦ, ᐃᓇᖏᖅᓯᓯᒪᑲᐃᓐᓇᑐ ᑐᑭᓯᒋᐊᕈᓐᓇᓂᕐᒧᑦ 
ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨ ᐅᕝᕙᓘᓐᓃᑦ ᐃᓛᒃᑰᖓᔪᒥ 
ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔩᒧᑦ ᐱᔾᔪᑎᓕᖕᒧ 
ᐅᕝᕙᓘᓐᓃᑦ ᐊᔪᕐᓇᕐᓂᖓᓄ. 
 
3. ᐃᓚᖓᑕ ᐃᓚᒃᑲᓐᓂᖓᓂ 63(2)-ᒥ ᑭᖑᓂᐊᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (a)-ᒥ 
ᐋᖅᑭᒋᐊᑕᐅᕗ ᒪᓕᓪᓗᒋᑦ: 
 

(2) ᑖᓐᓇ ᒪᓕᒡᓗᒍ ᐃᓚᖓ 62-ᒥ, ᐃᓇᖏᖅᓯᓯᒪᑲᐃᓐᓇᑐ ᑐᑭᓯᒋᐊᕈᓐᓇᓂᕐᒧᑦ 
ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔩᒧᑦ ᐊᓪᓚᕕᒻᒦᕈᓐᓇᑐᖅ ᑎᑭᐅᑎᖏᓐᓂᖓᓄ. 

4. ᐅᑯᐊ ᐃᓚᐅᑎᓪᓗᒋᑦ ᑭᖑᓂᖓᑕ ᐃᓚᖓ 63-ᒥ: 
 
ᐃᓛᒃᑰᖓᔪᒥ ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨ 
63.1. (1) ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨ 
ᐅᖃᐅᔾᔨᐃᓂᕈᓂ ᐊᐅᓚᑦᓯᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᑦᓯᓂᕐᒧᑦ ᑲᑎᒪᔨᓐᓄᑦ 
ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨ ᖃᓄᐃᓘᕐᓂᐊᙱᓚ 
ᐃᓱᒪᒋᓪᓗᒍ ᓇᓗᓇᐃᖅᓯᒪᔪ ᐱᓕᕆᐊᖑᔪᒥ ᐱᔾᔪᑎᓕᖕᓄ ᐱᓪᓚᑦᑖᖑᓂᖓᓄ, ᑐᑭᓯᓇᖅᑐᑦ 
ᐅᕝᕙᓘᓐᓃᑦ ᐃᖕᒥᒃᑯ ᐊᑲᐅᙱᓕᐅᕈᑎᖃᖅᑐᖃᕐᓂᖓᓄ, ᑲᒥᓯᓄ, ᐊᑐᓕᖁᔭᐅᓯᒪᔪᒥ 
ᐊᐅᓚᑦᓯᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᑦᓯᓂᕐᒧᑦ ᑲᑎᒪᔨᓄᑦ, ᑎᒃᑯᐊᖅᓯᔪᓐᓇᖅᑐᑦ ᐃᓛᒃᑰᖓᔪᒥ 
ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨᒧᑦ 
ᐃᓇᖏᖅᓯᓯᒪᓂᐊᖅᑐᒥ ᑕᐃᑲᓂ ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ 
ᑭᒡᒐᖅᑐᐃᔨᒥ ᐃᓱᒪᒋᓪᓗᒍ ᐱᓕᕆᐊᖑᔪ. 
 
ᖃᓄᑎᒋ ᐊᓪᓚᕝᕕᒻᒥᕈᓐᓇᓂᖓᑕ 

(2) ᑖᓐᓇ ᒪᓕᓪᓗᒍ ᐃᓚᖓ 62-ᒥ, ᐃᓛᒃᑰᖓᔪᒥ ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ 
ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨ ᐊᓪᓚᕕᖃᕐᓗᓂ ᐱᑦᓯᐊᕐᓂᖓᓄ 
ᐃᓱᓕᕝᕕᖃᕐᓂᖓᓂ ᐱᓕᕆᐊᖑᔪ ᐃᓱᒪᒋᓪᓗᒍ ᓲᕐᓗ ᑎᒃᑯᐊᖅᑕᐅᓯᒪᓂᖏᓐᓄᑦ. 
 
ᑐᒃᓯᕋᐅᑎ ᐱᖁᔭᕐᓄ ᐊᒻᒪᓗ ᒪᓕᒐᕋᓛᓄᑦ ᑖᒃᑯᓄᖓ ᐃᓛᒃᑰᖓᔪᒥ ᑐᑭᓯᒋᐊᕈᓐᓇᓂᕐᒧᑦ 
ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨᒧᑦ 

(3) ᑖᓐᓇ ᐱᖁᔭᖅ, ᐊᓯᐊᑕ ᐃᓚᖓᓃᑦᑐᑦ 61-ᒥ ᐊᒻᒪᓗ 64.1-ᒥ, ᐊᒻᒪᓗ 
ᒪᓕᒐᕋᓛᓂᑦ ᐊᑐᓕᖅᓯᒪᕗᑦ ᑖᒃᓱᒧᖓ ᐃᓛᒃᑰᖓᔪᒥ ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ 
ᖃᐅᔨᔭᐅᕆᐊᖃᙱᑦᑐᓂ ᑭᒡᒐᖅᑐᐃᔨᒧ ᐊᔾᔨᓴᐃᓐᓇᖓᓂ ᐊᒻᒪᓗ ᐊᔾᔨᖃᕐᓗᓂ ᐱᕕᖃᓂᕐᒥ 
ᓲᕐᓗ ᐊᑐᕐᓂᖃᕐᒪᑕ ᑖᒃᓱᒧᖓ ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᖃᐅᔨᔭᐅᕆᐊᖃᙱᑦᑐᓂ 
ᑭᒡᒐᖅᑐᐃᔨᒧ. 

